
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ংশ-পরিচয়
তখনও তঁহার যায় নাই। তিনি পুনরায় সর্দারগণকে অপমান করিতে লাগিলেন। তখন সর্দারেরা মিলিয়া তাহাকে সিংহাসন-চু্যত করিলেন। শিশু উদয় সিংহ বয়ঃপ্ৰাপ্ত না হওয়া পৰ্য্যন্ত রাজবংশের দাসীপুত্ৰ বনবীরকে তৎপদে অভিষিক্ত করিলেন । বনবীর প্রথমে সর্দারদিগের অনুরোধ পালন করিতে অস্বীকার করিয়াছিলেন, কারণ বিক্ৰমজিৎকে সিংহাসন-চু্যত করিয়া সেই সিংহাসন অধিকার করা তাহার বিবেচনায়ু ঘোর পাপাচরণ বলিয়া বোধ হইয়াছিল। কিন্তু রাজ-সিংহাসনে উপবিষ্ট হইয়া তিনি পূর্ব কথা সমস্ত বিস্মৃত হইলেন। রাজপদের এমনই মোহ যে, তিনি বিক্ৰমজিতের প্রতি সমস্ত স্নেহ ও ভালবাসা বিশ্বত হইলেন এবং একদা রাত্রিকালে বিক্ৰমজিৎকে অতর্কিতভাবে তিনি হত্যা করিলেন। কিন্তু ইহাতেও বনবীরের রক্তপিপাসা কমিল না। তাহার সিংহাসনকে নিষ্কণ্টক করিবার পথে যতগুলি বাধাবিপত্তি আছে সে সকল নিৰ্ম্মল করিতে তিনি কৃতসঙ্কল্প হইলেন। সঙ্কল্প কাৰ্য্যেও পরিণত হইল। একদিন তিনি ছয় বৎসরের বালক উদয় সিংহের বধ্য-সাধনে উদ্যোগী হইলেন।
উদয় সিংহ ভোজন সমাপন করিয়া রাত্ৰিতে শয়ন করিয়া আছেন, ধাত্রী পান্না শয্যাপার্শ্বে বসিয়া তাহার শুশ্রুষা করিতেছে, এমন সময় উচ্ছিষ্ট-পরিষ্কারক নাপিত রাজপুত্রের উচ্ছিষ্টাবশেষ স্থানান্তরিত করিতে আসিয়া ভীতি-বিজড়িত কণ্ঠে বলিল, “বনবীর রাণা বিক্ৰমজিৎকে হত্যা করিয়াছে।” নাপিতের মুখে এই কথা শুনিয়া ধাত্রী পান্নার হৃদয় দুরু দুরু করিয়া কঁাপিয়া উঠিল। সে বেশ বুঝিতে পারিল, বনবীরের শাণিত আসি শুধু বিক্ৰমজিতের শোণিতে রঞ্জিত হইয়াই কোষাবদ্ধ থাকিবে না, পরস্তু অবিলম্বে তাহা শিশু উদয়সিংহেরও শির দেহ হইতে বিচ্ছিন্ন করিবে। সে যেন দিব্যনয়নে দেখিতে পাইল,
বনবীর শিশুটিকে হত্যা করিবার জন্য আসিতেছে। গৃহমধ্যে একটি

		 এই পাতা শেষ সম্পাদিত হয়েছে ০৫:২৩টার সময়, ২৩ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

